Diwrnod ym mywyd...

Yn Heddlu De Cymru, mae ein Huwch Gynghorwyr lechyd Galwedigaethol yn
gweithio'n annibynnol, gan ddefnyddio ystod eang o sgiliau a phrofiad i gyflawni'r rél
a gwneud penderfyniadau effeithiol. Gall dyletswyddau amrywio o ymgymryd a
lleoliad gwaith meddygol cyn cyflogi, archwiliadau meddygol a sgrinio iechyd, rhoi
brechiadau, asesu ffitrwydd i weithio, hyrwyddo iechyd ac addysg iechyd,
ymgynghoriadau cleientiaid a rheoli achosion cymhleth gan ymateb i atgyfeiriadau'r
rheolwr llinell. Mae'r amrywiaeth eang hon o dasgau yn golygu y byddwch yn cael
cyfle rhagorol i barhau i ddefnyddio eich gwybodaeth am iechyd galwedigaethol er
mwyn helpu nifer o swyddogion a staff ar draws y sefydliad.

Mae gan Heddlu De Cymru weithlu amrywiol sy'n darparu gwasanaeth cyhoeddus
sy'n gweithredu mewn swyddogaethau arbenigol cymhleth a heriol iawn. Mae rhai o'r
meysydd arbenigol hyn yn cynnwys swyddogion arfau tanio, trafodwyr gwystl,
swyddogion cwn, ymchwilwyr lleoliadau troseddau, gweithredwyr yr ystafell reoli,
swyddogion ymateb a swyddogion cymdogaeth ymhlith Illawer mwy. Mae
gwasanaethau lechyd Galwedigaethol a Llesiant yn berthnasol i bob un o'r meysydd
hyn gyda phob achos yn wahanol, mae hyn yn cadw'r rél yn amrywiol ac yn
ddiddorol.

Byddwech yn cael cyfle i ymgysylltu a&'r grwpiau hyn i feithrin dealltwriaeth well o'r hyn
mae'r r6l yn ei olygu fel y gallwn ddarparu ein gwasanaethau yn rhagweithiol, yn
ogystal & theilwra ein gwasanaethau i ddiwallu anghenion penodol. Byddwch yn
datblygu cydberthnasau gwaith agos a'r grwpiau hyn a disgyblaethau eraill o fewn y
sefydliad, gan gynnwys Adnoddau Dynol a Phrif Swyddogion a fydd yn aml yn
cynnwys iechyd galwedigaethol am gefnogaeth a chyngor gydag amrywiaeth eang o
achosion.

Mae hwn yn amgylchedd cefnogol lle byddwch yn rhan o dim sy'n cynnwys Prif
Gynghorydd lechyd Galwedigaethol a Llesiant, Uwch Gynghorydd lechyd
Galwedigaethol arall, Nyrs Glinigol a Nyrs Glinigol Gefnogol, Cwnselwyr a staff
cymorth eraill. Rydym ar fin gweithredu system Rheoli Cleifion newydd ar gyfer ein
cofnodion iechyd galwedigaethol sy'n brosiect cyffrous iawn.

Mae'r oriau ym maes Nyrsio lechyd Galwedigaethol yn gadarnhaol — o ddydd Llun i
ddydd Gwener 9-5 ac mae cyfleoedd hefyd i weithio'n hyblyg, gweithio gartref a 24
diwrnod o wyliau blynyddol. Bydd cyfleoedd i fynd i ardaloedd amrywiol gan gynnwys
ein cyfleusterau newydd sbon ym Mhencadlys Pen-y-bont ar Ogwr.

O ran datblygiad, mae HDC yn gefnogol iawn o hyn a byddwch yn cael cyfle i
gwblhau amrywiaeth eang o hyfforddiant iechyd galwedigaethol gan gynnwys
cymorth arbenigol & ffocws ar drawma ar gyfer rolau risg uchel, sgiliau cyfweld
strwythuredig a gwaith clinigol gan gynnwys awdiometreg, sgrinio'r llygaid a gofynion
goruchwylio iechyd eraill yn ogystal ag ymgynghoriadau rheoli achosion rheolaidd.
Byddwch yn paratoi adroddiadau iechyd galwedigaethol o ansawdd mewn ymateb i
atgyfeiriadau'r rheolwr ac o bosib bydd gofyn i chi roi cyngor a dilyniant i gyflogeion a
allai fod wedi bod yn agored i beryglon drwy eu gwaith, er enghraifft firysau a gludir
yny gwaed.



Caiff yr ymgeisydd llwyddiannus y cyfle i ddatblygu'r r6l ymhellach gan ddod a
syniadau newydd ac archwilio ffyrdd unigryw o helpu swyddogion a staff yr heddlu yn
eu gwaith o ddydd i ddydd lle efallai y byddant yn absennol o'r gwaith oherwydd
anawsterau iechyd corfforol neu seicolegol.



